
ಜನಕ  ಉವಾಚ  ॥

ಕ್ವ  ಭೂತಾನಿ  ಕ್ವ  ದೇಹೋ  ವಾ  ಕ್ವೇಂದ್ರಿಯಾಣಿ  ಕ್ವ  ವಾ  ಮನಃ  ।
ಕ್ವ  ಶೂನ್ಯಂ  ಕ್ವ  ಚ  ನೈರಾಶ್ಯಂ  ಮತ್ಸ್ವರೂಪೇ  ನಿರಂಜನೇ  ॥
20-1॥

ಕ್ವ  ಶಾಸ್ತ್ರಂ  ಕ್ವಾತ್ಮವಿಜ್ಞಾನಂ  ಕ್ವ  ವಾ  ನಿರ್ವಿಷಯಂ
ಮನಃ  ।
ಕ್ವ  ತೃಪ್ತಿಃ  ಕ್ವ  ವಿತೃಷ್ಣಾತ್ವಂ  ಗತದ್ವಂದ್ವಸ್ಯ  ಮೇ
ಸದಾ  ॥  20-2॥

ಕ್ವ  ವಿದ್ಯಾ  ಕ್ವ  ಚ  ವಾವಿದ್ಯಾ  ಕ್ವಾಹಂ  ಕ್ವೇದಂ  ಮಮ  ಕ್ವ  ವಾ
।
ಕ್ವ  ಬಂಧ  ಕ್ವ  ಚ  ವಾ  ಮೋಕ್ಷಃ  ಸ್ವರೂಪಸ್ಯ  ಕ್ವ  ರೂಪಿತಾ  ॥  20-3
॥

ಕ್ವ  ಪ್ರಾರಬ್ಧಾನಿ  ಕರ್ಮಾಣಿ  ಜೀವನ್ಮುಕ್ತಿರಪಿ  ಕ್ವ  ವಾ  ।
ಕ್ವ  ತದ್  ವಿದೇಹಕೈವಲ್ಯಂ  ನಿರ್ವಿಶೇಷಸ್ಯ  ಸರ್ವದಾ  ॥  20-4॥

ಕ್ವ  ಕರ್ತಾ  ಕ್ವ  ಚ  ವಾ  ಭೋಕ್ತಾ  ನಿಷ್ಕ್ರಿಯಂ  ಸ್ಫುರಣಂ  ಕ್ವ
ವಾ  ।
ಕ್ವಾಪರೋಕ್ಷಂ  ಫಲಂ  ವಾ  ಕ್ವ  ನಿಃಸ್ವಭಾವಸ್ಯ  ಮೇ  ಸದಾ  ॥  20-5॥

ಕ್ವ  ಲೋಕಂ  ಕ್ವ  ಮುಮುಕ್ಷುರ್ವಾ  ಕ್ವ  ಯೋಗೀ  ಜ್ಞಾನವಾನ್
ಕ್ವ  ವಾ  ।
ಕ್ವ  ಬದ್ಧಃ  ಕ್ವ  ಚ  ವಾ  ಮುಕ್ತಃ  ಸ್ವಸ್ವರೂಪೇಽಹಮದ್ವಯೇ  ॥
20-6॥

ಕ್ವ  ಸೃಷ್ಟಿಃ  ಕ್ವ  ಚ  ಸಂಹಾರಃ  ಕ್ವ  ಸಾಧ್ಯಂ  ಕ್ವ  ಚ  ಸಾಧನಮ್
।
ಕ್ವ  ಸಾಧಕಃ  ಕ್ವ  ಸಿದ್ಧಿರ್ವಾ  ಸ್ವಸ್ವರೂಪೇಽಹಮದ್ವಯೇ  ॥
20-7॥

ಕ್ವ  ಪ್ರಮಾತಾ  ಪ್ರಮಾಣಂ  ವಾ  ಕ್ವ  ಪ್ರಮೇಯಂ  ಕ್ವ  ಚ  ಪ್ರಮಾ  ।
ಕ್ವ  ಕಿಂಚಿತ್  ಕ್ವ  ನ  ಕಿಂಚಿದ್  ವಾ  ಸರ್ವದಾ  ವಿಮಲಸ್ಯ  ಮೇ  ॥
20-8॥



ಕ್ವ  ವಿಕ್ಷೇಪಃ  ಕ್ವ  ಚೈಕಾಗ್ರ್ಯಂ  ಕ್ವ  ನಿರ್ಬೋಧಃ  ಕ್ವ
ಮೂಢತಾ  ।
ಕ್ವ  ಹರ್ಷಃ  ಕ್ವ  ವಿಷಾದೋ  ವಾ  ಸರ್ವದಾ  ನಿಷ್ಕ್ರಿಯಸ್ಯ  ಮೇ  ॥
20-9॥

ಕ್ವ  ಚೈಷ  ವ್ಯವಹಾರೋ  ವಾ  ಕ್ವ  ಚ  ಸಾ  ಪರಮಾರ್ಥತಾ  ।
ಕ್ವ  ಸುಖಂ  ಕ್ವ  ಚ  ವಾ  ದುಖಂ  ನಿರ್ವಿಮರ್ಶಸ್ಯ  ಮೇ  ಸದಾ  ॥  20-10
॥

ಕ್ವ  ಮಾಯಾ  ಕ್ವ  ಚ  ಸಂಸಾರಃ  ಕ್ವ  ಪ್ರೀತಿರ್ವಿರತಿಃ  ಕ್ವ  ವಾ  ।
ಕ್ವ  ಜೀವಃ  ಕ್ವ  ಚ  ತದ್ಬ್ರಹ್ಮ  ಸರ್ವದಾ  ವಿಮಲಸ್ಯ  ಮೇ  ॥  20-11॥

ಕ್ವ  ಪ್ರವೃತ್ತಿರ್ನಿರ್ವೃತ್ತಿರ್ವಾ  ಕ್ವ  ಮುಕ್ತಿಃ  ಕ್ವ
ಚ  ಬಂಧನಮ್  ।
ಕೂಟಸ್ಥನಿರ್ವಿಭಾಗಸ್ಯ  ಸ್ವಸ್ಥಸ್ಯ  ಮಮ  ಸರ್ವದಾ  ॥  20-12॥

ಕ್ವೋಪದೇಶಃ  ಕ್ವ  ವಾ  ಶಾಸ್ತ್ರಂ  ಕ್ವ  ಶಿಷ್ಯಃ  ಕ್ವ  ಚ  ವಾ
ಗುರುಃ  ।
ಕ್ವ  ಚಾಸ್ತಿ  ಪುರುಷಾರ್ಥೋ  ವಾ  ನಿರುಪಾಧೇಃ  ಶಿವಸ್ಯ  ಮೇ  ॥
20-13॥

ಕ್ವ  ಚಾಸ್ತಿ  ಕ್ವ  ಚ  ವಾ  ನಾಸ್ತಿ  ಕ್ವಾಸ್ತಿ  ಚೈಕಂ  ಕ್ವ  ಚ
ದ್ವಯಮ್  ।
ಬಹುನಾತ್ರ  ಕಿಮುಕ್ತೇನ  ಕಿಂಚಿನ್ನೋತ್ತಿಷ್ಠತೇ  ಮಮ  ॥  20-14
॥

ಇತಿ  ಅಷ್ಟಾವಕ್ರಗೀತಾ  ಸಮಾಪ್ತಾ  ।
॥  ಓಂ  ತತ್ಸತ್  ॥

